9 дәріс. Орман зонасының өсімдіктеріне шолу
1. Ашық тұқымды өсімдіктердің өзің тұратын жердегі маңызды түрлерін білесің бе? 

2. Қылша туралы не білесің? 

3. Орманда өсетін ашық тұқымдылардан пайдалы түрді атай аласың ба? Орман деген не? Орман туралы не білесің? 
4. Орманды не үшін қорғайды? 

Орман өсімдіктер бірлестігі

Ормандардың алуантүрлілігі. Орман өсімдіктер бірлестігі ретінде ағаштардың басым болуымен ерекшеленеді. Олармен бірге өсімдіктердің әр түрлі тіршілік формалары: бұталар, жартылай бұталар, шөптектес өсімдіктер өседі. Қандай ағаштардың басым болуына байланысты, ормандады қылқан жапырақты немесе жалпақ жапырақты деп бөледі. Қылқан жапырақты ормандарда европа шыршасы, сібір шыршасы, майқарағай, кәдімгі қарағай, сібір балқарағайы және ағаштардың басқада түрлері сонымен бірге әр түрлі тіршілік формаларына жататын ілеспелі өсімдіктер өседі. Оларға қаражидек, тазңқурай және т.б. жатады. (1,2 суреттер). Жапырақты ағаштардан тұратын ормандардың өзін жалпақ жапырақты және ұсақ жапырақты деп бөледі. Жалпақ жапырақты ормандар ұзақ тіршілік ететін (жергілікті) ағаштардан тұрады. Оларға кәдімгі емен, шынартүс, үйеңкі, ұсақ жапырақты жөке ағашы, кәдімгі шаған секілді ағаштаржатады. Ұсақ жапырақты орман түзетін ағаштар ұзақ тіршілік етпейді. Олар қотыр қайың, үлкен қайың, көктерек, сұр қандыағаш секілді ағаштардан тұрады. Жалпақ жапырақты орман ағаштарының бөріқабатының астындағы өсімдіктердің түрлік құрамы қылқан жапырақты ормандарға қарағанда мүлдем басқаша болады. Мысалы, бұлжерде орманжаңғақ, қосжапырақты қоянжем және т.б. кездеседі (3,4 сурет). Аралас ормандар да болады. Оларда жалпақ жапырақты және қылқан жапырақты ағаштар аралас өседі. Орман өсімдіктері бір-бірімен және тіршілік ортасымен тығыз байланыста болады. Тіршілік ортасы дегеніміз- тірі организмді қоршаған барлық барлық табиғат.

Өсімдіктердің ярус түзіп орналасуы.  Өсімдіктердің өзара байланысы олардың ярус түзіп ораналасуында байқалады.  Биік ағаштар орманда бірінші немесе жоғары ярусты түзеді. Олардың артында екінші ярусты түзетін біршама аласалау ағаштар өседі. (жабайы алма, кәдімгі шетен, дала үйеңкісі) үшінші ярусты шаттауық орманжаңғақ, қотыр өгейбұта, морт итшоған, орман үшқаты секілді бұталар түзеді. Төртінші ярусты бұршақтар мен шөптектес өсімдіктер, ал мүктер мен қыналар ең төменгі бесінші ярусты түзеді. Орманда топырақ бетін барлық уақытта қурап өлген өсімдік қалдықтарынан жерге түскен жапырақтардан, қураған бұтақтардан тұратын төсемік жауып тұрады. Төсемікте топырақтың үстіңгі қабатындағы секілді саңырауқұлақтар, бактериялар, омыртқасыз жануарлар көптеп кездеседі. Бірлестіктің құрамына кіретін өсімдіктердің тамырлары да ярус түзеді. Бір түрлердің тамырлары жер беіне жақын жатады, ал екіншілерінің тамырлары топырақтың терең қабатына өсімдіктер ярусы мен орналасқанда, белгілі бір кеңістік бірлігінде бір-біріне әсер ететін және қоршаған ортамен қатынасы әрбасқа көптге түрлердің өсетінін айқын аңғарамыз.

Бірлестік деңгейіндегі өсімдіктердің бір-біріне әсері. Әртүрлі ярстың өсімдіктердің жарығымен, ылғалмен, қорекпен қамтамасыз етуі бірдей емес. Ағаштар жарықпен ерекше жақсы қамтамасыз етіледі. Олардың бөрікбасының астында көлеңкеге төзімді және көлеңке сүйгіш өсімдіктер өседі. Орманда өсімдікткрдің фотосинтезге қажетті көмірқышқыл газымен қамтамасыз етілуіде бірдей болмайды. Көмірқышқыл газының мөлшері ағаштардың бөрікбасының ішінде (0,02 %), топырақтың үстіңгі қабатына (0,08 %) қарағанда біршама аз болады. Топырақтың үстіңгі горизонты қоректік заттарға және қарашіріндіге бай келеді. Себебі топырақ бетіндегі төсемікте және оның үстіңгі қабатында тіршілік ететін өсімдіктердің, жануарлардың және микроорганизмдердің қалдықтары белсенді түрде шіріп ыдырайды. Орманда ерекше су режимі қалыптасады. Әртүрлі жастағы ағаш түрлерінің, әртүрлі бөрікбасының астында жауған ылғалдың (жаңбырдың, қардың)15 тен 80% дейін сақталып отырады.(шыршада- 40%, қарағайда- 20%, самырсында 60% ке дейін). Бырақ топыраққа дейін жететін және оның үстіңгі горизонттарындағы ылғалды қалыпты жағдайда ұстап тұруға қажетті ылғалдың мөлшері, жақын орналасқан ағашы жоқ учаскеге қарағанда  әлде қайда көп болады.  Орманның өсімдіктері (ағаштар, бұталар) топырақтың үстіңгі қабаттарын кебуден, тікелей түсетін жарықтың сәулесінен және аңызақ желден қорғайды. Діңі биік ағаштардың тамырлары орналасқан топырақтың терең қабаттарында, керісінше ылғалдың мөлшері азболады. Ағаштар үстіне жарықтың қарқынды түсуіне байланысты көп мөлшерде суды буландырады себебі. Себебі өсімдіктің тамшылары топырақтан суды көп мөлшерде сіңіреді және оны ағаштың жапырақты өркендеріне тасмалдап жеткізіп отырады. Сондықтанда орман ылғал көп түсетін және жер асты буы жақын орналасқан аудандарда территорияны батпаққа айналудан сақтайды.Орман аңызақ желге қарсы тұрады және егілген мәдени өсімдіктерді оның аса зиянды әсерінен қорғайды. Орман жыралармен сайлардың түзілуіне жол бермейді және топырақтың устіңгі құнарлы қабатының сақталуына ықпал етеді.

Орман бірлестігінің сыртқы көрінісінің бір жылдың ішінде өзгеруі

Орман бірлестігінің құрылысының күрделілігі өсімдіктердің белгілі бір кеңістік яруспен орналасуымен ғана шектелмейді. Белгілі бір кеңістікте даму ырғақтылығы әр басқа өсімдіктердің орналасуыныңда маңызы үлкен. Бір түрлер көктемде ерте бүршік жарып өсе бастайды және тез гүлдеп жеміс береді. Екінші бір түрлер вегетациялық кезеңнің бастапқы кезінде баяу өседі және жаздың ортасында немесе екінші жартысында гүлдейді. Орман бірлестіктерінің құрамына кіретін өсімдік түрлеріне және маусымдық ырғақтылығына байланысты орманның сыртқы көрінісінен вегетациялық кезеңнің ішінде біршама күрт өзгерістерді байқауға болады. Ерте көктемде, ағаштармен бұталардың жапырақтары жоқ кезде, жалпақ жапырақты ормандарда ерте гүлдейтін шөптектес өсімдіктер тамаша көрініс береді. Бұл кезде көктем ақбүйрегі, галлер айдаошөбі, қызжуа, желайдар, балшатыр және басқа ағаштардың жапырағы жоқ, жарық жақсы түсетін кездерде гүлдейтін шөптектес өсімдіктер әдемі гүлдеп, орманға ерекше көрік береді.

Жоғарғы ярусты өсімдіктердің бүршіктері ашылғаннан кейін, және оларға жаңа өркендер пайда болғансоң орманның жарық режимі өзгереді. Бұл кезде гүлдейтін шөптектес өсімдіктерден гүлі ақ түсті өсімдіктер басым келеді. Бұларға мамыр қынжыгүлі, айыл жұлдыз шөп, көпгүлді қырлы шөп т.б. жатады. Жаз кезінде ағаштар мен бұталардың бөрікбасыфның сабында шөптектес өсімдіктер қарқынды гүлдемейді, бірақ олардың саны ағаштың күн көп түсеін жерлерінде және орман шеттерінде біршама артады. Жаз кездерінде орман бірлестіктерінің келбетін әртүрлі ярустың жасыл өркендері айқындайды. Күзге таман орман ағаштары мен бұталарының жапырақтарының сарғаюына байланысты онда басқаша көріністі байқаймыз. Қыста жалпақ жапырақты орманның көрінісі ағаштардың жапырақтарының түсіп қалуына байланысты мүлдем басқаша және мәңгі жасыл қылқан жапырақты ағаштардан тұратын ормандардан айқын айырмасы болады. Бір өсімдіктер қауымдастығының екіншісімен алмасуы. Өсімдіктер әлемінде бір орманның екіншісімен алмасуы өте жиі кездеседі, және ол өсімдікте жабынының даму процесінің заңдылығын айқын аңғартады. Бұл өсімдіктің қасиетіне және ортаның жағдайының өзгеруімен тікелей байланысты болады. Қазіргі кезде көптеген кеңістікті ұсақ жапырақты орманда жауып жатыр. Олар бұрынғы қылқан жапырақты ормандардың орнанда пайда болған. Шырша ағашынан тұратын орманның көктерекпен немес қайың ағашымен алмасуы дауылды желдің шыршаны құлатып кетуіне, шырша ағаштарын кесуге және өрттің орын алуына байланысты болады. Босаған жерлерде көптеген қайың ағашының өскіндері пайда болады. Себебі ұсақты, жеңіл қайың ағашының қанатты жемістерін, жақын жерлердегі қайыңды ормандардан көп мөлшерде жел ұшырып әкеледі. Қайың ағаштарының жемістері 1000м ге дейінгі қашықтыққа, шыршаның дәні-100-500 м қашықтыққа дейін шашыла алады. Шыршаның өскіндері ағаш жоқ жерде суықтан және күн сәулесінің әсепрінен көп зақымданады. Керісінше оларға қайыңның өскіндері төзімді келеді. Жаңа өсіп келе жатқан қайың ормандарында көп кешікпей орманға тән орта қалыптасады. Ұсақ жапырақты орман ағаштарының арасынан өздеріне қолайлы жағдайды қылқан жапырақты жән жалпақ жапырақты ормандарға тән бұталар мен көп жылдық шөптектес өсімдіктер табады. Орманның бір типінің екіншісімен ауысқанда шөптектес өсімдіктер көп жағдайда ұзақ уақыт бойы өзгермей жаңа пайда болған ағаштардың арасында сол жерде сақталып қала береді. Сақталып қалған шөптектес өсімдіктерге қарап сол территорияның өсімдіктерінің даму тарихын қалпына келтіруге болады.

Орманның қайта қалпына келуі және өсімдіктің көбеюі. Орманның өсімдіктер тұқымымен және вегетативтік жолмен көбейеді.төменгі ярустың өсімдіктері көлеңкеде өседі, сондықтан оларда вегетативтык көбею, тұқым арқылы көбеюден әлде қайда басым болады. Орманда топырақ бетін шым аз басқан жағдайда, әдетте ұзын тамырсабақты және қысқа тамырсабақты түрлер (қынжыгүл, бежір, түкті қияқөлең,майсаумалдық, қоянжем, сарғалдақ, желайдар және т.б.), өркені жер бетіне төселіп жататын өсімдіктер (сары зеленгук, дәрілік бөденешөп столон түзетін (европажылқышөбі)

Қылқан жапырақтылардың табиғаттағы және халық шаруашылығындағы маңызы. Қылқан жапырақтылар ашық тұқымды өсімдіктер бөліміне жатады. Олардың бірнеше кластары бар. Солардың ішіндегі көбірек таралғанықылқан жапырақтылар класына жататын қарағайлар қатары. Сен олардың негізінен алғанда ағаштар мен бұталар екенін білесің. 

     Ашық тұқымды өсімдіктер табиғатта және халық шаруашылығында маңызды рөл атқарады. Қылқан жапырақтылар оттегін бөліп, көмірқышқыл газды сіңіреді. Сондықтан адам қылқан жапырақты өсімдіктер өскен аумақта жақсы тыныс алып, тынығады. Үй бұйымдары, құрылыс материалдары, отын да солардан алынады. Қылқан жапырақтылардан шайыр, эфир майы, дәрі-дәрмектер дайындалып, медицинада қолданылады.

    Қарағай, шырша, самырсын және өзге ашық тұқымды өсімдіктердің халық шаруашылығында да маңызы зор. Қарағай сүрегінен химиялық жолмен өңдеп, жібек жіп тәрізді жасанды талшық алынады. Балқарағай, қарағай, кинкго сүрегі – қағаз жасауға қажетті негізгі шикізаттар. Олардың сүрегінен жоғары сапалы қағаз өндіріледі. 

Балқарағай – Қазақстанда кездесетін (Алтай, Сауыр Тарбағатай) биіктігі 30 метрге дейін жететін ерекше қылқанды ағаш. Оныңі Сібірлік балқарағай дейтін түрі қыста жұмсақ қылқанын түсіріп тастайды. Мәңгі жасыл, бірүйлі – қосжынысты, жарық сүйгіш өсімдік. Ол ыстыққа, суыққа, түтінге, шаңдаққа, дауылға және ауа ылғалдығына өте төзімді. Балқарағайдың сүрегінен қағаздан басқа медицинада қолданылатын, спирт, скипидар, қабығынан илік зат, бояу алынады. Жасыл бұтақтарынан дәруменді малазық дайындап, үй жануарларына береді. Ал қабығынан шайыр  алып, сағыз ретінде пайдаланады. Сәндік өсімдік ретінде де пайдалануға болады. Сүрегі өте берік, қатты, шірімейтін болғандықтан, суасты құрылысына пайдаланылады. Орман өсімдіктері, ғалымдардың есептеуі бойынша, 1га орман жылына 10 тоннаға жуық көмірқышқыл газын сіңіреді. 

     Тұқымның сыртын жидек тәріздес түзіліс қаптайтын қылша да ашық тұқымды өсімдік. Оның тұқымындағы тұқымындағы қаптайтын түзілісті жеуге болады. Бұл ащық тұқымды өсімдік қос масақшалы қылша деп аталады. Қос масақшалы қылша (двухколосковая эфедра) – ашық тұқымды екі үйлі өсімдік. Оның аталық бүрі бір өсімдікте, аналық бүрі екіншісі өсімдіктерге орналасады. Сырт көрінісі қырықбуынға ұқсайтын бұл қылшаның биіктігі (ұзындығы) 15-40 см болады.

Қос масақшалы қылша – жапырақтары ұсақ қабыршаққа өзгерген бұта. Қабыршақтары тез түсіп қалатындықтан, фотосинтез процесі бұтақтарында жүреді. Бұтақтарын өң қаптайды. Лептесіктері сабақ ұлпасына тереңірек батып орналасады. Бұтақтарында маңызды дәрілік өнімдер болғандықтан, медицинада емге қолданылады. Қылшадан алынатын тамырларды тарылтып, ауа – тамырларды кеңейтетін дәрі эфедрин деп аталады. Әсіресе орталық жүйкені қоздыруға, өкпе демікпесі мен аллергияны емдеуге пайдаланады. Ашық тұқымды өсімдіктер тамыры тереңге бойлайтындықтан, топырақты эрозиядан сақтайды. «Эрозия» ˗ латынша «эрозио» ˗ жегідей жеу, бүлдіру. Топырақтың ең құнарлы бөлігінің судан шайылуы, жел ұшыруы. Ашық тұқымдылар өскен жерде қар және нөсер суы да топырақты бүлдіре алмайды. Сөйтіп табиғаттағы су айналымын реттейді. Бұлар басқа жасыл өсімдіктермен бірге органикалық зат түзеді. Қарағайдан зиянды бактерияларды жоятын ерекше ұшқыш зат – фитонцид (грекше «фитон» өсімдік + латынша «сэдере» - өлтіру) бөлінеді. Шырша, қарағай, балқарағай, самырсынды ормандар ауадан көмірқышқыл газын сіңіріп, оттегін бөледі. Бұл – ашық тұқымды өсімдіктердің табиғаттағы маңызы. 

    Ашық тұқымды өсімдіктердің тұқымы – құстар мен жануарлардың жемі. Қылқан жапырақты өсімдіктер жер келбетін қалыптастырады. Фотосинтез процесі нәтижесінде органикалық заттар түзіп, оны өзінің қоректенуіне жаратады. Сөйтіп, жер бетінде органикалық заттардың түзілуіне үлес қосады.
Ашық тұқымдылар бөлімінің қарағайлар класына жататын қылқандылар қатарының өкілдері табиғатта көбірек таралған. Бұлардың табиғатта және халық шаруашылығындағы маңызы өте зор. Ең негізгі маңызы – ауадан көмірқышқыл газын сіңіріп, оттегін бөледі. Ғалымдардың есептеуі бойынша, қылқанды өсімдіктер 1 гектарға шаққанда жылына 10 тоннаға жуық көмірқышқыл газын сіңіреді екен. Биіктігі 15-40 см болатын бұта – қылша да қылқанды өсімдік. Оның қос масақшалы қылша деп аталатын түрінен тамырды тарылтып, ауа тамырларды кеңейтетін дәрі эфедрин алынады. Кейбір қылқанды өсімдіктерден (балқарағай, қарағай гинкго сүректерінен) жоғары сапалы қағаз өндіріледі.

     Қылқанды өсімдіктер тамыры ұзын, күшті болғандықтан, топырақты эрозиядан сақтайды. Микориза құбылысының да маңызы зор. Жер келбетін қалыптастырудағы үлесі ерекше. Жер бетінде органикалық заттардың түзілуіне айтарлықтай үлес қосады.

     Орман және орман белдеулері. Орман – биологиялық жағынан қарағанда өте күрделі организм. Орман – жер бетіндегі табиғи қорлар ішіндегі өсімдік жамылғысының ең негізгі типі. Онда ағаштар,  бұталар, лианалар, шөптектес өсімдіктер, саңырауқұлақтар, мүктер, қыналар өседі. Орман – қатал табиғаттың алмағайып әрекеттеріне қарсы тосқауыл және егін түсімін арттыруы тұрғысынан диқанның сенімді жәрдемшісі. Тиімді пайдалана білсе, ол өз – өзінің қайта қалпына үнемі келе алатын таусылмайтын, табиғи қор. Орман белдеулері үшеу олар: тропиктік, субтропиктік және қоңыржай белдеулері. Пальмлар, эпифиттер, лианалар тропикте өсетін өсімдіктер. Бұл жерде ағаштардың біразы құрғақшылық маусымда суды буландыру үшін жапырағын тастайды. Тропиктік белдеудің өсімдіктерінің вегетативті кезеңі жыл бойы тоқтамайтын болғандықтан орманда мәңгі жасыл ағаштар өседі. Субтропиктік белдеуде ормандардан аралас орман және мәңгі жасыл ағашты орманның басымырақ өсетіні байқалады. Ал қоңыржай белдеудің ормандары қылқан жапырақты, аралас және жалпақ жапырақты орман ағаштарынан тұрады. Онда өсетін ағаштар: емен, шегіршін, шамшат, жөке үйеңкі. Ұсақ жапырақты орманды қайың түрлері мен көктерек өседі.

    Орманның маңызы және орманды қорғау. Жер аумағы үлкен болса да, Қазақстанда орманды жерлер көп емес. Республикамыздағы орман мен бұталардың алып жатқан жер көлемі 21,6 млн га. Бұл Қазақстан жер көлемінің 4,2% - ы ғана. Егер әр адамға шағатын болсақ, онда 0,7 га орман көлемі иесі болады. Бұл Қазақстанды ормнның өндірістің мәнінің шамалылығын көрсетеді. Дегенмен, Қазақстан жағдайында орман ауа райын реттейді, ылғалды сақтайды, су режимін реттейді, топырақты эрозиядан қорғайды. Топырақ зерттеуші академик Василий Робертович Вильямстың сөзімен айтқанда, «Орман өз топырағын өзі жасай алады». Орман өздерінің өсу заңдылықтары мен ерекшеліктері бар. Онда ағаштар, бұталар, әр түрлі өсімдіктер, аңдар және құстар, насекомдар мен микроорганизмдер тіршілік етеді. 

     Таулы өңірлерде (Алтай Сауыр, Солтүстік Тәңіртану, Батыс Тәңіртау) қайыңдар және қарағайлы ормандар басым. Мұнда қарағай, майқарағай, шырша, балқарағай, самырсын сияқты бағалы ағаштар өседі. Солтүстік Тәңіртау өңірінде әсіресе алма, өрік, жаңғақ және қарақат тәрізді жеміс-жидекті ағаштар басым. Шығыс Қазақстан облысының ормандарында самырсын өседі. «Марал тамыры», тіпті женшень сияқты өте сирек кездесетін дәрі-дәрмектік өсімдіктер самырсынды орманда ғана болады. Самырсын сүрегінен музыкалық аспаптар үй жиһаздарымен қарындаш жасалады. 

    Қазіргі уақытта жалпы ағаш сүрегімен қатар ағаш бұтақтары, жапырағы, қабығы және түбірі пайдаланылады. Бұдан 20-30 жылдар бұрын ағаштан тек қана 5000 шамасында түрлі заттар шығарылған болса, енді ағаш шикізатынан 20 мыңға жуық түрлі-түрлі заттар жасауға мүмкіндік бар. 

    Орман қорғау – адамдар үшін гигиеналық, эстетикалық және мәдени маңызы бар мәселе. Қазақстан орманы тапшы аймақтарға жатады. Сондықтан республикамыздағы ең басты міндет – ағашты үнемді пайдалану. Ол үшін оны толықтырып, әсіресе өрттен сақтай білу қажет. Сондай-ақ орманды зиянкестерден, әр түрлі аурулардан назар аудару қажет. Ағашты орынсыз кесіп, ысырапқа ұшыратпаған жөн. Әрине ағашты күтімді кесудің маңызы ерекше.Ол ағаштардың құрамын өзгертіп, сапасын жақсартып, өсімдіктерін жануарларын арттыруға бағытталады. 

    Қазақстанның орман белдеулерін сақтау, оларды қорға, көбейту мәселесімен орман шаруашылығы және агроорман мелиорация ғылыми-зерттеу институты шұғылданады. Орман көлемін қалпына келтіріп, көбейтудің мынандай 3 тәсілі бар: егу, себу, және табиғи жолмен қалпына келуіне ықпал жасау. Қазақстанда орманды қолдан егу, өсіру анағұрлым нәтижелі екені анықталды.

